
Daxboh Caeuq 25 Maenz Ngaenzci

Daxboh haujlai nanz cij ndaej haeuj baez singz
he, gou buenx de yawj gvaq ranz hung laeuz sang le,
youh co ci bae giz funghgingjgih he guhcaemz. Mwh
roengz ci, daxboh raen gou hawj bouxhaici 20 maenz
ngaenz, couh naeuz: “Naengh yaep ci he guhmaz aeu
baenzlai ngaenz?” Gou naeuz: “Mbouj lai law, de
gaenq aeu ceiq noix lo.”

Daj funghgingjgih okdaeuj, daxboh mbouj
haeng] naengh ci lo. Gizhaenx liz ranzyouq 10
goengleix, byaij dauqma mbouj baeg dai ha? Gou lij
dwg heuh aen cico he. Daxboh raen gou mbouj dingq
vah de, heigqndat dwk swhgeij gag byaij lo. Gou cam
bouxhaici aeu geijlai ngaenz, bouxhaici naeuz ceiq
noix aeu 25 maenz. Gou ndenq ngaenz hawj de

naeuz: “Yaep he raen daxboh gou, mwngz couh
naeuz hawj de caenh aeu song maenz haj.” Bouxhaici
cam gou vihmaz yaeuh daxboh, gou naeuz: “Daxboh
gou ngamq daj lajmbanj daeuj, de sim’ in ngaenz,
baenzlawz cungj mbouj haengj naengh ci.” Bouxhaici
ngawh yaep he cij naeuz: “Ndei ha.” De hai ci
daengz henz ndang daxboh. Gou heuh daxboh hwnj
ci, daxboh cix heuh gou roengz ci. Bouxhaici naeuz:
“Boh’ au, mwngz hwnjdaeuj ba, gou dwg swnh roen
soengq sou daugbae, caenh sou song maenz haj. ”
Daxboh baenzneix cij haengj hwnj ci, lij mbouj
dingz dwk docih bouxhaici dem.

Bouxhaici doq hai ci doq caeuq daxboh Iwnh
goj, soengq dou daengz bakdou le, lij hai douci rex
daxboh roengz ci. Caj daxboh roengz ci haeuj dou le,
bouxhaici youh heuh gou daengz henzndang de,
dawz 25 maenz ngaenz boiz hawj gou, naeuz: “Gij
ngaenz neix, mwngz dawz bae cawx bingz laeuj he
soengq hawj boh’ au gwn ba.” Gou siengj mbouj
doeng dwk cam:“Mwngz vihmaz mbouj aeu ngaenz?”
Bouxhaici naeuz: “Aenvih daxboh mwngz caeuq
daxboh gou doxlumj. Daxboh gou haeuj singz le, hix
dwg sim’ im ngaenz, mbouj haengj naengh ci.” Gou
cam: “Daxboh mwngz lij ndei lwi?” Bouxhaici naeuz:
“Mwh de byaij roen dauqranz,deng ci bungq dai lo.”

Ndaw da bouxhaici cungj nyoengx ok raemxda
liux, de laeglemx hai ci bae lo. Gou daengz seizneix
lij yo 25 maenz ngaenz haenx.

Aen Gyaeujbya He Miz Caet Yiengh Feih

Youq ranz baengzyouq gwn haeuxcaeuz, buenz
byacaq he ngamq hwnj daiz, baengzyoux sikhaek
yungh dawh geb gyaeujbya haeuj ndaw vanj swhgeij.

Gwnz loh dauqranz, gou geizheih dwk cam
baengzyoux: “Caeuq mwngz gwn gvaq baenzlai dong
ngaiz, gou guhmaz mbouj rox mwngz maij gwn
gyaeujbya ne?”

De dap naeuz: “Gou mbouj
eyaeujbya.”

“Daj seiziq daengz seizcoz, daxmeh gou cungj
dwg gwn gyaeujbya, de cungj naeuz, aen gyaeujbya
he miz caet yiengh feihdauh, baenzneix gou caeuq
daxboh baeznaengz cungj ndaej gwn gij nohbya ndei.
Cigdaengz he gou yawj daengz bien
faenzcieng he, gwnzde naeuz, gyoengq mehmbwk
cungj dwg baenz daxmeh le cij maij gwn byaeujbya,
daxmeh yaeuh gou ngeihcib bi lo.”
Baengzyoux riunyumj dwk naeuz, sing’ yaem lumj
gij ronghdaeng gizgyae nei, raeujrub youh ciug
rongh daengx diuz loh. “Lwnz daengz gou yaeuh de
lo, mboujne, aeu daeglwg daeuj guhmaz yungh?”

Gou ngawh lo, daegmbauq ngoenznaengz gou
cungj raen neix sawqmwh maj hung haujlai, yawj
hwnjbae lumjbaenz mbouj roxnaj de nei.

Gvaqglaeng miz ngoenz he, gou bae aen danhvei
daxmeh  baengzyoux banhsaeh, ngamq bungz

gyaez gwn

ngoenz

laxlawz,

banringz, couh caeuq daxmeh de doxcaez gwn
haeuxngaiz, siengj mbouj daengz daxmeh de diemj
aen byaek nduj couh dwg gyaeujbya.

Gou lijcaengz lumz gij vah baengzyoux gangj
gvaq haenx, couh lwnh hawj daxmeh de nyi.

“Dwg lwi?” Daxmeh baengzyoux riunyumnyum
naeuz: “Gou caen dwg maij gwn gyaeujbya dahraix,
soglaiz cungj maij gwn, dwg daeglwg loengh loeng
lo.”

“Baenzneix vihmaz mwngz mbouj naeuz haw;j
de ne?”Gou cam.

De gipmuengz bibi fwngz: “Gaej naeuz hawj de.
Daeglwg maj hung lo, caecuq bohmeh . vunzranz, hix
lumj gek caengz ceij he nei, youq ndawsim
doxndiep, lumj gij raemx ndaw boi, raen de rim cix
lae mbouj okdaeuj, bouxwnq mbouj rox.” Sing” yaem
de daemq roengzdaeuj, “danghnaeuz de ngoenz—
naengz mbouj caeuq gou ceng gyaeujbya, gou
baenzlawz roxyiuj, de gaenq maj baenz hung lo, rox
ndiep daxmeh ,sim’in daxmeh ne?”

Gyaeujbya daeuj lo, rangfwdfwd, gou raen song
lwgda de ronghliklik.

De riunyumj dwk geb gaiq gyaeujbya he
cuengq daengz ndaw vanj gou, naeuz: “Mwngz
cimzeimz yawj, aen gyaeujbya he caen dwg miz caet
yiengh feihdauh ne.”



